

सुरेशानंद जी पूज्य बापू जी के प्रिय शिष्य
या
अनसुलझी गुत्थी !

सुरेशानंद जी कौन ? पूज्य बापूजी के सबसे प्रिय शिष्य, जिन्हें पूज्य बापू जी अपना हनुमान कहकर पुकारते थे। पूज्य बापू जी के अधिकतर सत्संगों में पूज्य बापूजी के व्यासपीठ पर आने से पहले सुरेशानंद जी ही सत्संग करते थे। पूज्य बापू जी ने सुरेशानंद जी को कानूनी तरीके से अपना दत्तक पुत्र भी बना लिया था। पूज्य बापू जी कई बार कहते थे कि 'सुरेश सम्भालेगा’ । साधकों ने सुरेशानंद जी को ही पूज्य बापू जी का अघोषित उत्तराधिकारी मान लिया था। परन्तु जब अगस्त, 2013 में जोधपुर में पूज्य बापू जी को षड्यंत्र के तहत जोधपुर जेल भेजा गया तब 18 अक्तूबर, 2013, शरद पूर्णिमा निमित्त अहमदाबाद आश्रम में सत्संग रखा गया जिसमे सुरेशानंद जी ने कहा "पूज्य बापू जी की अनुपस्थिति में वे सत्संग नहीं कर सकते" और उनकी आँखे गीली हो गई। उस  दिन के बाद से ना तो सुरेशानंद जी को किसी ने देखा और ना ही सुना,  सुनने को मिली तो बस कहानियाँ। एक कहानी सुनने को मिली कि वे गद्दार थे, परन्तु एक सवाल यह भी है कि जब सब कुछ उन्हें ही मिलने वाला था तो गद्दारी कैसे ? फिर एक कहानी यह सुनी कि उन्हें करोलबाग आश्रम में किसी ने पूज्य बापू जी के लिए आवाज उठाने के कारण दण्ड-बैठक करवाई, पर कब पता नहीं ? किसने करवाई ? एक कहानी यह भी कि कोरोना महामारी के समय जब देश बंद था तो उन्हें मार कर बिना नम्बर प्लेट की गाडी में डालकर गहरी नदी में फेंक दिया। एक कहानी यह भी कि उन्हें कुएँ में उल्टा लटका कर पूज्य बापूजी से आश्रम मैनेजमेंट द्वारा अपनी मर्जी के कागज साइन करवाए जाते हैं। एक कहानी यह कि वह दुबई में अपनी बहन के पास हैं। एक यह भी कि उन्होंने गुरू बदल लिये। एक यह भी कि उनके भाई ने उन्हें घर बनवाकर दिया और वे अज्ञातवास एवं एकांतवास में हैं। एक कहानी यह भी है कि सुरेशानंद जी ने शादी कर ली, पर किससे?, कहाँ? पता नहीं । जहाँ सभी पूर्व आश्रमवासियों की शादी उजागर हो गई तो इनकी क्यों नहीं? आश्रम मैनेजमेन्ट ने तो यहाँ तक कहा कि उन्हें एकांतवास भेजा गया है, कहीं उन्हें भी 'सरकार' फंसा ना दे जैसे पूज्य बापूजी का पूरा परिवार जेल पहुंचा दिया गया। जब स्वामी अमृतानंद जी ने अलख जलाया कि पूज्य बापू जी व्यास आसन पर ससम्मान आएंगे। जब इस मुहिम में सुरेशानंद जी के गायब होने के कारणों को ढूंढने का प्रयास करने लगे तो आश्रम मैनेजमेन्ट ने कहा कि सुरेशानंद जी के फोन आते हैं वे ठीक हैं, पूज्य बापू जी से बात भी करते हैं, जिन साधकों को सबूत चाहिए वो अहमदाबाद आश्रम में आकर फोन रिकार्डिंग देख लें। एक साधक ने सुरेशानंद जी की गुमशुदगी की एफ आई आर की तो वह बताता है कि उसे किसी ने किडनैप कर लिया, क्यों ?

सबसे आश्चर्य जनक बात यह है कि अगस्त, 2013 से आज 2025 तक पूज्य बापूजी ने अपने सबसे प्रिय शिष्य सुरेशानंद जी का नाम तक नहीं लिया है। जब भी पूज्य बापू जी जेल से कोर्ट जाते थे तो उनकी आंखे कई बार गीली देखी गईं और बाहर आते ही ऐसे देखते थे जैसे किसी को बेसब्री से ढूंढ रहे हो?
अंतिम सवाल, कहाँ हैं सुरेशानंद जी ?
